
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ

«         »____________ 2011թ.                                                            N______________

Ի կատարումն ՀՀ վարչապետի  2011թ. մարտի 1-ի
02/10.1/2837-11 թվակիր  հանձնարարականի 1-ին կետի
ՀՀ Կառավարության աշխատակազմի ղեկավար

պարոն Դ. Սարգսյանին

Հարգելի պարոն Սարգսյան

Ի լրումն  մեր 09.03.2011թ. թիվ ԱԳԳ/ԹԱ-2-3/1735-11 գրության` Ձեզ եմ ուղարկում Հայաստանի Հանրապետության ԱԺ պատգամավորներ Վահան Հովհաննիսյանի, Լիլիթ Գալստյանի, Արմեն Ռուստամյանի, Արծվիկ Մինասյանի, Բագրատ Սարգսյանի, Ռուզաննա Առաքելյանի և Արա Նռանյանի կողմից օրենսդրական նախաձեռնության կարգով ներկայացված «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի վերաբերյալ ՀՀ կենտրոնական բանկի կարծիքը:

Առդիր`  2 էջ:

   
Հարգանքով`                             


Ա. Գրիգորյան
Կատ` Աշխատանքի և զբաղվածության վարչություն
հեռ. 56-53-54

0010, ք. Երևան, Կառավարական տուն 3   հեռ. + 374 10 52 68 31  ֆաքս + 374 10 54 31 60  Էլ.փոստ:  http://mss@mss.am 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ

«         »____________ 2011 թ.                                                            N______________

Ի կատարումն ՀՀ վարչապետի  2011թ. մարտի 1-ի
02/10.1/2837-11 թվակիր  հանձնարարականի 3-րդ կետի
ՀՀ Կառավարության աշխատակազմի ղեկավար

պարոն Դ. Սարգսյանին

Հարգելի պարոն Սարգսյան
Կից ներկայացվում է Հայաստանի Հանրապետության ԱԺ պատգամավորներ Վահան Հովհաննիսյանի, Լիլիթ Գալստյանի, Արմեն Ռոստամյանի, Արծվիկ Մինասյանի, Բագրատ Սարգսյանի, Ռուզաննա Առաքելյանի և Արա Նռանյանի կողմից օրենսդրական նախաձեռնության կարգով ներկայացված «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի  (այսուհետ` Նախագծեր) վերաբերյալ սոցիալական պաշտպանության, հակակոռուպցիոն, բյուջետային, բնապահպանական բնագավառներում համապատասխան լիազոր մարմինների կողմից տրված կարգավորման ազդեցության գնա​հա​տման եզրակացությունները և Նախագծերի վերաբերյալ ՀՀ էկոնոմիկայի նախարարության կարծիքը:

Նախագծերի վերաբերյալ տնտեսական ու մրցակցության բնագավառներում կարգավորման ազդեցության գնահատման  եզրակացություն ՀՀ էկոնոմիկայի նախարարությունը չի տվել:

Միաժամանակ տեղեկացնում եմ, որ ՀՀ առողջապահության նախարարության համապատասխան եզրակացությունը դեռևս չենք ստացել: Նշված եզրակացությունը ստանալուց հետո  ի լրումն կներկայացվի ՀՀ Կառավարության աշխատակազմ:

Առդիր`  15 էջ:

   
Հարգանքով`                             


Ա. Գրիգորյան
Կատ` Աշխատանքի և զբաղվածության վարչություն
հեռ. 56-53-54

0010, ք. Երևան, Կառավարական տուն 3   հեռ. + 374 10 52 68 31  ֆաքս + 374 10 54 31 60  Էլ.փոստ:  http://mss@mss.am 

0010, ք.Երևան-10, Մ.Մկրտչյան 5. 







Հեռ. 56-61-85. Ֆաքս 52-65-77

Էլ. փոստ: secretariat@mineconomy.am
Վեբ կայք: www.mineconomy.am
	ՀՀ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ 

ՊԱՐՈՆ ԱՐԹՈՒՐ ԳՐԻԳՈՐՅԱՆԻՆ


Հարգելի պարոն նախարար

Ի կատարումն ՀՀ վարչապետի 01.03.2011թ. թիվ 02/10.1/2837-11 հանձնարարականի` «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի վերաբերյալ հայտնում եմ հետևյալը.

1. «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի 1-ին հոդվածում.

1) նախատեսված են տվյալ տարվա համար նվազագույն ամսական աշխատավարձի չափի հաշվարկման երեք տարբեր գործոններ, սակայն ուղղակիորեն չի սահմանվում թե նշված գործոններից որը պետք է հիմք ընդունվի նվազագույն ամսական աշխատավարձի չափը սահմանելու համար,

2) յուրաքանչյուր տարվա նվազագույն ամսական աշխատավարձի հաշվարկման համար, ըստ նախագծի, հիմք պետք է ընդունվի ՀՀ ազգային վիճակագրական ծառայության կողմից պաշտոնապես հրապարակված տվյալ տարվա առաջին եռամսյակի համապատասխան ցուցանիշները, մինչդեռ «Պետական բյուջեի մասին» ՀՀ օրենքի նախագիծը Ազգային ժողովի քննարկմանն է ներկայացվում բյուջետային տարին սկսվելուց առնվազն 90 օր առաջ,

3) անհրաժեշտ է հստակեցնել «միջին ամսական աշխատավարձ» հասկացությունը:

2. «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի 2-րդ հոդվածով սահմանվող նվազագույն ամսական աշխատավարձի 120 տոկոս շեմի սահմանումը հիմնավորման կարիք ունի:

Միաժամանակ ներկայացված չեն նախագծի ընդունման ֆինանսական գնահատա-կանները` պետական բյուջեի եկամուտների կրճատման  (եկամտահարկի մասով) և ծախսերի ավելացման մասով: 
 
Հաշվի առնելով վերոգրյալը հայտնում եմ, որ ՀՀ էկոնոմիկայի նախարարությունը նախագծերի ընդունումը ներկայացված ձևաչափով համարում է անընդունելի:

 
Տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացություններ տրամադրելու համար անհրաժեշտ է լրացուցիչ տեղեկատվություն: 

Կից ներկայացվում է տեղեկատվությունը տրամադրելու համար համապատասխան հարցաշարը:

 
Առդիր` 3 էջ:
Հարգանքով`

ՏԻԳՐԱՆ ԴԱՎԹՅԱՆ
ՀԱՐՑԱԹԵՐԹԻԿ

իրավական ակտի նախագծի կարգավորման ազդեցության գնահատման

Իրավական ակտի նախագծի անվանումը ___________________________________________

Իրավական ակտի նախագիծը մշակող  մարմինը ____________________________________
Իրավական ակտի նախագծի հեղինակը (պաշտոն, անուն, ազգանուն, հեռախոս, էլ.փոստ) _________________________________________________________________________
1. Ո՞րն է նախագծի կարգավորման խնդիրը: Ինչի՞ն է այն ուղղված:
2. Ներկայացված իրավական ակտի նախագծից զատ հետևյալ ո՞ր այլընտրանքներն են քննարկվել` ներկայացնել համառոտ պարզաբանում.
· Որևէ փոփոխություններ չկատարել
· Գործող օրենսդրության կիրառման արդյունավետության բարձրացում
· Կարգավորման այլ գործիքների կիրառում:
3. Մանրամասն հիմնավորել և պարզաբանել ներկայացված իրավական ակտի նախագծի ընտրությունը:
4. Ո՞րն է իրավական ակտի նախագծով թիրախային խումբը:
5. Ի՞նչ ազդեցություն կունենա իրավական ակտի նախագիծը թիրախային խմբի վրա:
6. Արդյո՞ք իրավական ակտի նախագծի կիրառման արդյունքներն արդարացնում են նախատեսվող կամ կանխատեսվող ծախսերը: Ներկայացնել “Ծախսեր-արդյունքներ” վերլուծության (Costs-benefits Analysis) համառոտ նկարագրություն.
ա/ Փաստաթղթաշրջանառության ծախսեր/տնտեսումներ (օր.` հաշվետվություններ ներկայացնելու պահանջ ավելացնելու/հանելու)
բ/ Վարչական ընթացակարգերի փոփոխության ադրյունքում նախատեսվող լրացուցիչ ծախսեր/տնտեսումներ
գ/ Թիրախային խմբի համար ծախսեր/տնտեսումներ`  ըստ իրենց դասակարգման
դ/ այլ

7. Որքանո՞վ է ներկայացված իրավական ակտի նախագիծը նպաստում գործող օրենսդրության հստակեցմանը կամ պարզեցմանը:

8. Բացի թիրախային խմբից նախագիծն ո՞ւմ է ներկայացվել և քննարկվել:
9. Որո՞նք են հիմնական առաջարկությունները նախագծի վերաբերյալ և որքանո՞վ են դրանք հաշվի առնվել նախագծում:

10. Արդյո՞ք իրավական ակտի նախագծի մշակման ընթացքում հաշվի է առնվել ԵՄ լավագույն փորձը: Ո՞ր երկրի փորձն է հաշվի առնվել և ո՞ր հիմնական սկզբունքներն են կիրառվել նախագծի մշակման ընթացքում:
11. Ներկայացված իրավական ակտի նախագիծը ի՞նչ ազդեցություն կունենա (պարզաբանել ազդեցության գնահատման չափորոշիչները, որոնք պետք է լինեն չափելի և համադրելի) (“Տնտեսական աճի և մրցակցության”, “Նորարարության և զարգացման” կամ այլ բնագավառի վրա):

12. Ի՞նչ ժամանակահատվածում իրավական ակտի նախագծը կարգավորող բնագավառի վրա ազդեցություն կունենա (մանրամասն պարզաբանել ընտրված տարբերակը)
· անմիջապես
· միջնաժամկետ
· երկարաժամկետ
13. հնարավոր չէ սահմանել
[image: image5.jpg]



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՌՈՂՋԱՊԱՀՈւԹՅԱՆ ՆԱԽԱՐԱՐՈՒԹՅՈՒՆ
ՆԱԽԱՐԱՐ
Հայաստանի Հանրապետություն, Երևան 0010, Կառավարական տուն N 3 

հեռ. (+ 374 10) 58 24 13
ֆաքս (+ 374 10) 56 27 83
 էլ. փոստ minister@moh.am
_______________N _________________




 



 

Ձեր N _______________________ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ԶԵԿԱՎԱՐ

ՊԱՐՈՆ Դ.ՍԱՐԳՍՅԱՆԻՆ

Հարգելի պարոն Սարգսյան

Ի կատարումն ՀՀ վարչապետի հանձարարականի, կից ներկայացվում է «Նվազագույն ամսական աշխատավարձի մասին», Հայաստանի Հանրապետության օրենքում լրացում կատարելու մա​սին» Հայաստանի Հան​րապետության օրենքի նախագծի և «Եկամտահարկի մասին» Հայաստանի Հան​րապետության օրենքի նախագծի ընդունման դեպքում առողջապահության բնագավառի վրա ազդեցության գնահատման  եզրակացությունը:

ՀԱՐԳԱՆՔՈՎ`                                     

                                       Հ.ՔՈՒՇԿՅԱՆ

	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




Հայաստանի Հանրապետության
աշխատանքի և սոցիալական հարցերի նախարար
պարոն Ա.Գրիգորյանին 

ՀՀ կառավարության 2011 թվականի մարտի 1-ի 

N 02/10.1/2837-11 գրության կապակցությամբ 

Հարգելի նախարար 
ՀՀ ֆինանսների նախարարությունը, ուսումնասիրելով ՀՀ Ազգային ժողովի պատգամավորներ Վահան Հովհաննիսյանի, Լիլիթ Գալստյանի, Արմեն Ռուս​տամ​յանի, Արծվիկ Մինասյանի, Բագրատ Սարգսյանի, Ռուզաննա Առաքելյանի և Արա Նռանյանի կողմից օրենսդրական նախաձեռնության կարգով ս.թ փետրվարի 24-ին N Ն-136 գրությամբ ՀՀ կառավարություն ներկայացված ««Նվազագույն ամ​սա​կան աշխատավարձի մասին» Հայաստանի Հանրապետության օրենքում փո​փո​խու​թյուն​ներ և լրացում կատարելու մասին» (այ​սուհետ` Նախագիծ 1) և «Եկա​մտահարկի մա​սին» Հայաստանի Հանրապետության օրենքում փոփոխություն կատարելու մա​սին» (այ​սուհետ` Նախագիծ 2)   ՀՀ օրենքների նախագծերի փաթեթը, հայտնում է հետևյալը. 

Նախագիծ 1-ով նախատեսվող լրացումը և փոփոխությունները ենթադրում են լրացուցիչ միջոցների հատկացման անհրաժեշտություն, որի համար ինչպես ՀՀ 2011 թվականի պետական և համայնքային բյուջեներով, այնպես էլ ՀՀ կառավարության 2010 թվականի  հուլիսի 8-ի «ՀՀ 2011-2013 թվականների պետական միջնաժամկետ ծախսերի ծրագիրը հաստատելու մասին» N 859-Ն որոշմամբ համապատասխան միջոցներ նախատեսված չեն, ուստի դրա  ընդունման դեպքում այն կմնա առանց ֆի​նան​սական ապահովման: 

Նախագծերն ընդունելի համարելու դեպքում, Նախագիծ 1-ի կիրառման հստա​կու​թյունն ապահովելու տեսանկյունից առաջարկում ենք վերջինիս հոդված 1-ի վեր​ջին պարբերությունը խմբագրել հետևյալ կերպ.

«Տվյալ տարվա նվազագույն ամսական աշխատավարձի` սույն հոդվածով նախատեսված հաշվարկների համար հիմք են ընդունվում Հայաստանի Հանրա​պե​տու​թյան Ազգային վիճակագրական ծառայության կողմից պաշտոնապես հրապա​րա​կ​ված այդ տարվան նախորդող տարվա առաջին եռամսյակի, իսկ գնաճի դեպ​քում` մարտ ամսվա համապատասխան ցուցանիշները:»

Միաժամանակ կից ներկայացվում է ««Նվազագույն ամսական աշխա​տա​վար​ձի մասին» Հայաստանի Հանրապետության օրենքում փոփոխություններ և լրացում կա​տարելու մասին» և ««Եկամտահարկի մասին» Հայաստանի Հանրապետության օրեն​​քում փոփոխություն կատարելու մասին» ՀՀ օրենքների նախագծերի բյու​ջե​տա​յին բնագավառում կարգավորման ազդեցության գնահատական վերաբերյալ եզրա​կա​ցությունը (եկամուտների մասով): 

Բացի այդ հայտնում ենք, որ նշված նախագծերի բյուջետային բնագավառում կարգավորման ազդեցության գնահատական (ծախսերի մասով) հնարավոր է տալ միայն Ձեր կողմից Հայաստանի Հանրապետության կառավարության 2010 թվա​կա​նի հոկտեմբերի 28-ի «Նորմատիվ իրավական ակտերի նախագծերը` բացառությամբ «Հայաստանի Հանրապետության պետական բյուջեի մասին» Հայաստանի Հան​րա​պետության օրենքի նախագծի, ներկայացնելու ուղեցույցին հավանություն տալու մա​սին» N 42/11 արձանագրային որոշմամբ սահմանված գնահատման արդյունքների ներ​կայացման դեպքում:

Հարգանքով`










Վ.Գաբրիելյան

Կատարող` 

Գ. Գասպարյան 

հեռ. 595-281 

[image: image9.png]



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ

«         »____________ 2011 թ.                                                            N______________

Ի կատարումն ՀՀ վարչապետի  2011թ. մարտի 1-ի
 թվակիր  02/10.1/2837-11 հանձնարականի 1-ին կետի
ՀՀ Կառավարության աշխատակազմի ղեկավար

պարոն Դ. Սարգսյանին

Հարգելի պարոն Սարգսյան

Քննարկելով Հայաստանի Հանրապետության ԱԺ պատգամավորներ Վահան Հովհաննիսյանի, Լիլիթ Գալստյանի, Արմեն Ռոստամյանի, Արծվիկ Մինասյանի, Բագրատ Սարգսյանի, Ռուզաննա Առաքելյանի և Արա Նռանյանի կողմից օրենսդրական նախաձեռնության կարգով ներկայացված «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերը` հայտնում ենք, որ ՀՀ աշխատանքի և սոցիալական հարցերի նախարարությունը, կարևորելով նվազագույն աշխատավարձի դերը աշխատավարձի պետական կարգավորման հարցում, մշտապես նվազագույն աշխատավարձի բարձրացման առաջարկներ է ներկայացրել տարբեր տարիների պետության միջնաժամկետ ծախսային ծրագրերի հայտի նախագծերում: Հետևաբար, նախագծով ներկայացվող մոտեցումը համահունչ է մեր դիրքորոշմանը: Ինչ վերաբերում է աշխատավարձերի սահմանման առաջարկվող մեխանիզմներին, ապա գտնում ենք, որ այն շահագրգիռ գերատեսչությունների հետ ՀՀ Կառավարությունում լրացուցիչ քննարկման անհրաժեշտություն ունի:


Միևնույն ժամանակ «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի 2-րդ հոդվածում «նոր հոդվածով» բառերն անհրաժեշտ է փոխարինել «նոր 1.1. հոդվածով» բառերով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները, որոնց համաձայն` իրավական ակտում կատարվող փոփոխությունների կամ լրացումների ձևը /տեսքը/ պետք է համապատասխանի փոփոխվող կամ լրացվող իրավական ակտի ձևին /տեսքին/: Նախագծի 3-րդ հոդվածում «բովանդակությամբ» բառն անհրաժեշտ է փոխարինել «խմբագրությամբ» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները: Նախագծի 4-րդ հոդվածում «հրապարակմանը» բառից առաջ անհրաժեշտ է լրացնել «պաշտոնական» բառը, համաձայն` «Իրավական ակտերի մասին» ՀՀ օրենքի 46-րդ հոդվածի պահանջների:

Նույն դիտողությունը վերաբերում է նաև «Եկամտահարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 2-րդ հոդվածին:

Կից ներկայացվում է ՀՀ արդարադատության նախարարության պետական փորձագիտական եզրակացությունը և ՀՀ քաղաքացիական ծառայության խորհրդի կարծիքը:

Հայտնում ենք նաև, որ ՀՀ ֆինանսների, ՀՀ էկոնոմիայի, ՀՀ առողջապահության նախարարություններից և ՀՀ կենտրոնական բանկից, ՀՀ ազգային վիճակագրական ծառայությունից սահմանված ժամկետում կարծիք չենք ստացել:
Առդիր  3 էջ

Հարգանքով` 






Ա. Գրիգորյան
Կատ` Աշխատանքի և զբաղվածության վարչություն
հեռ. 56-53-54

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ press@moj.am


                                             ՀՀ աշխատանքի և սոցիալական հարցերի  նախարար
              պարոն  Ա. Գրիգորյանին
Ի կատարումն ՀՀ կառավարության 2011 թվականի 

մարտի 1-ի, 02/10.1/2837-11 թվակիր հանձնարարականի

Հարգելի պարոն Գրիգորյան

Կից ներկայացնում ենք «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը։

    Հարգանքով`






Հ. ԹՈՎՄԱՍՅԱՆ

Կատարող` Իրավական ակտերի փորձաքննության գործակալություն
Ն. Սարգսյան,  Հեռ. 380-227

  ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի առնչությամբ

1. «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի /այսուհետ` Նախագիծ/ 2-րդ հոդվածում «նոր հոդվածով» բառերն անհրաժեշտ է փոխարինել «նոր 1.1. հոդվածով» բառերով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները, որոնց համաձայն` իրավական ակտում կատարվող փոփոխությունների կամ լրացումների ձևը /տեսքը/ պետք է համապատասխանի փոփոխվող կամ լրացվող իրավական ակտի ձևին /տեսքին/: 
2. Նախագծի 3-րդ հոդվածում «բովանդակությամբ» բառն անհրաժեշտ է փոխարինել «խմբագրությամբ» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները:

3. Նախագծի 4-րդ հոդվածում «հրապարակմանը» բառից առաջ անհրաժեշտ է լրացնել «պաշտոնական» բառը, համաձայն` «Իրավական ակտերի մասին» ՀՀ օրենքի 46-րդ հոդվածի պահանջների:

Նույն դիտողությունը վերաբերում է նաև «Եկամտահարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 2-րդ հոդվածին:
Իրավական ակտերի փորձաքննության

          գործակալության պետ`                                                               Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ աշխատանքի և սոցիալական հարցերի նախարար

        պարոն Արթուր Գրիգորյանին (հավաք)

   ՀՀ արդարադատության նախարար
        պարոն Հրայր Թովմասյանին
   ՀՀ ֆինանսների նախարար 

        պարոն Վաչե Գաբրիելյանին 

   ՀՀ էկոնոմիկայի նախարար
        պարոն Տիգրան Դավթյանին 

   ՀՀ առողջապահության նախարար
        պարոն Հարություն Քուշկյանին
--------------------------------------------------------------

     ՀՀ վարչապետի հանձնարարությամբ` խնդրում եմ 2-րդ կետում նշված մարմինների հետ համատեղ քննության առնել և ներկայացնել եզ​րա​​կացություն, նշելով կա​ռա​վա​րու​թյան որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

           Ժամկետ` 5 օր:

2. ՀՀ կենտրոնական բանկի նախագահ
          պարոն Արթուր Ջավադյանին
    ՀՀ ազգային վիճակագրական ծառայության նախագահ
          պարոն Ստեփան Մնացականյանին
    ՀՀ քաղաքացիական ծառայության խորհրդի նախագահ
          պարոն Մանվել Բադալյանին
------------------------------------------------------------------------------

3. ՀՀ աշխատանքի և սոցիալական հարցերի նախարար

          պարոն Արթուր Գրիգորյանին (հավաք)
    ՀՀ ֆինանսների նախարար 

          պարոն Վաչե Գաբրիելյանին 
   ՀՀ էկոնոմիկայի նախարար
          պարոն Տիգրան Դավթյանին 

    ՀՀ արդարադատության նախարար
          պարոն Հրայր Թովմասյանին 

     ՀՀ առողջապահության նախարար
          պարոն Հարություն Քուշկյանին
     ՀՀ բնապահպանության նախարար
          պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առ​նել և տա​լ ՀՀ օրենքների նախագծերի ազդեցության գնա​հա​տա​կանը։
     Ժամկետ` 10 օր:

Տիկին Ամալյա Ենգոյանին
պարոն Արամ Կարապետյանին
տիկին Լիանա Հունանյանին
պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:
Դավիթ Սարգսյան

02/10.1/2837-11 2011-03-01

.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1093-24.02.2011-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ եւ լրացում կատարելու մասին
Հոդված 1. «Նվազագույն ամսական աշխատավարձի մասին» Հայաստանի Հանրապետության 2003 թվականի դեկտեմբերի 17-ի թիվ  ՀՕ-66-Ն օրենքի (այսուհետեւ` օրենք) 1-ին հոդվածը շարադրել հետեւյալ խմբագրությամբ 

«Հոդված 1. Յուրաքանչյուր հաջորդ տարվա համար Հայաստանի Հանրապետությունում աշխատավարձի ամսական եւ ժամավճարի նվազագույն չափերը սահմանվում են Հայաստանի Հանրապետության պետական բյուջեի մասին օրենքով: Աշխատավարձի ամսական նվազագույն չափը չի կարող պակաս լինել 

1.12-ամսյա գնաճի արդյունքներով վերահաշվարկված նախորդ տարվա նվազագույն աշխատավարձից, 

2.կենսաապահովման նվազագույն բյուջեից (կենսաապահովման նվազագույն բյուջեի մեծությունը սահմանված չլինելու դեպքում` հիմք է ընդունվում սպառողական նվազագույն զամբյուղի դրամական արժեքը), 

3.միջին ամսական աշխատավարձի հիսուն տոկոսից: 

Սույն հոդվածով նախատեսված հաշվարկների համար հիմք են ընդունվում Հայաստանի Հանրապետության Ազգային վիճակագրական ծառայության կողմից պաշտոնապես հրապարակված տվյալ տարվա առաջին եռամսյակի համապատասխան ցուցանիշները:» 

Հոդված 2. Օրենքը լրացնել նոր հոդվածով հետեւյալ բովանդակությամբ. 

«Հոդված 1.1. Քաղաքական, հայեցողական կամ քաղաքացիական պաշտոն զբաղեցնող անձանց, ինչպես նաեւ քաղաքացիական, օրենքով սահմանված այլ պետական (հատուկ) ծառայությունների եւ տեղական ինքնակառավարման մարմինների ծառայողների, պետական պաշտոնատար այլ անձանց, ինչպես նաեւ Հայաստանի Հանրապետության կենտրոնական բանկի աշխատողների նվազագույն ամսական աշխատավարձը (այդ թվում` բազային պաշտոնային դրյուքաչափը) սահմանվում է Հայաստանի Հանրապետության պետական բյուջեի մասին օրենքով կամ այլ օրենքով եւ չի կարող սույն օրենքի առաջին հոդվածում սահմանված նվազագույն ամսական աշխատավարձի հարյուր քսան տոկոսից ցածր լինել:» 

Հոդված 3. Օրենքի 2-րդ հոդվածը շարադրել հետեւյալ բովանդակությամբ. 

«Հոդված 2. Ժամավճարով վարձատրվող աշխատակողների համար ժամային տարիֆային դրույքի նվազագույն չափը սահմանվում է` 

1. աշխատաժամանակի նորմալ տեւողության դեպքում (40-ժամյա աշխատանքային շաբաթ)` սույն օրենքի առաջին հոդվածով սահմանված նվազագույն ամսական աշխատավարձը հարաբերած 165-ի. 

2. աշխատաժամանակի կրճատ տեւողության դեպքում (36-ժամյա աշխատանքային շաբաթ)` սույն օրենքի առաջին հոդվածով սահմանված նվազագույն ամսական աշխատավարձը հարաբերած 150-ի. 

3. աշխատաժամանակի կրճատ տեւողության դեպքում (24-ժամյա աշխատանքային շաբաթ)` սույն օրենքի առաջին հոդվածով սահմանված նվազագույն ամսական աշխատավարձը հարաբերած 100-ի:» 

 Հոդված 4. Սույն օրենքն ուժի մեջ է մտնում հրապարակմանը հաջորդող 10-րդ օրը:   

Նախագիծ
Պ-10931-24.02.2011-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Եկամտահարկի մասին» Հայաստանի Հանրապետության օրենքում փոփոխություն կատարելու մասին
Հոդված 1. «Եկամտահարկի մասին» 1997 թվականի դեկտեմբերի 27-ի Հայաստանի Հանրապետության թիվ ՀՕ-183 օրենքի (այսուհետ` օրենք) 14-րդ հոդվածում «32500 դրամի» բառերը փոխարինել «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված չափով» բառերով: 

Հոդված 2. Սույն օրենքն ուժի մեջ է մտնում հրապարակմանը հաջորդող 10-րդ օրը: 

ՕՐԻՆԱԳԾԵՐԻ ԸՆԴՈՒՆՄԱՆ ՀԻՄՆԱՎՈՐՈՒՄԸ 
Խնդրի ընդհանուր ներկայացումը. 
Անկախացումից ի վեր Հայաստանի Հանրապետությունում նվազագույն աշխատավարձի սահմանման հիմնավորված մեխանիզմեր չեն գործել: 2003 թվականին ընդունված Աղքատության հաղթահարման ռազմավարական ծրագրով փորձ արվեց  նվազագույն աշխատավարձի չափը կապել աղքատության ընդհանուր գծի հետ, սակայն գործնականում  այս մեխանիզմը չունեցավ արդյունավետ կիրառում, եւ լայն տարածում ստացավ «աշխատող աղքատներ» եզրույթը: Կայուն զարգացման ծրագրում հիմնական թիրախներից համարվեց այս երեւույթի վերացումը եւ նախատեսվեց, որ կապ պետք է հաստատվի նվազագույն աշխատավարձի եւ միջին աշխատավարձի միջեւ` նպատակ ունենալով նաեւ արդյուավետորեն հաղթահարել աղքատությունը: 

ՀՀ սահմանադրության 32-րդ հոդվածի համաձայն, նվազագույն աշխատավարձը պետք է սահմանվի օրենքով եւ բավարարի արդարության չափանիշին: 

Այլ կաեւոր խնդիր է հանրային ծառայության վարձատրության նվազագույն չափի ամրագրումը: Հանրային ծառայության բազային վարձատրության վերաբերյալ ՀՀ կառավարության կողմից ի գիտություն ընդունված քաղաքացիական ծառայության 2010 թվականի զեկույցի համաձայն, հանրային ծառայության վարձատրության հիմնախնդիրներից են աշխատավարձի ցածր մակարդակը. որով պայմանավորված առկա են բարձր որակավորում ունեցող մասնագետների ներգրավման իրական խոչընդոտներ, իսկ պետական եւ ոչ պետական հատվածում առկա միջին աշխատավարձերի մակարդակների միջեւ զգալի տարբերությունը  ծնում է դեպի մասնավոր հատված արտահոսքի բարձր ռիսկ: Որպես կարեւոր քայլ է առաջարկվում մասնավոր հատվածի նկատմամբ պետական հատվածի աշխատավարձի մրցունակությանն ուղղված գործողության նախաձեռնումը: Այլ կերպ ասած. անհրաժեշտ է կապ ապահովել երկրում առկա միջին աշխատավարձի եւ հանրային ծառայության վարձատրության միջեւ: 

Միջազգային փորձը. 
Խնդրի լուծման համար կարեւոր է նաեւ միջազգային փորձի դիտարկումը, որն առանձնացնում է նվազագույն աշխատավարձի սահմանման մի քանի հիմնադրույթներ: Դրանցից առավել տարածված են հետեւյալ մոտեցումները. նվազագույն աշխատավարձի չափի սահմանման համար հիմք ընդունել կենսամիջոցների նվազագույնը, երկրում ընդունված միջին աշխատավարձի մակարդակը, նվազագույն աշխատավարձը դարձնել արդյունավետ գործիք արժանապատիվ աշխատանքի ապահովման, ինչպես նաեւ աղքատության կրճատման համար: Կարեւորվում է նաեւ նվազագույն աշխատավարձի սահմանման գործընթացում սոցիալական գործընկերների մասնակցությունը: 

Ընդհանուր առմամբ, նվազագույն աշխատավարձի կարգավորման պրակտիկան առաջին անգամ դիտարկվել է Նոր Զելանդիայում եւ Ավստրալիայում 19-րդ դարի վերջին: Չնչին բացառություններով, նվազագույն աշխատավարձի սահմանումը կառավարության քաղաքականության հազվադեպ օգտագործվող եւ սահմանափակ գործիք էր մինչեւ երկրորդ համաշխարհային պատերազմը: Այդ ժամանակներից սկսած` իրավիճակն աստիճանաբար սկսեց փոխվել, սակայն նվազագույն աշխատավարձի կարգավորման տարածման արագությունը եւ ձեւերը որոշակիորեն տարբերվում էին իրարից` երկրների առանձին խմբերի համար: Մասնավորապես, զարգացած երկրներում առանձնանում են երեք հիմնական մոտեցում: Երկրների մի խմբում (այդ թվում` Ավստրիա, Դանիա, Ֆինլանդիա, Գերմանիա, Նորվեգիա, Իտալիա, Շվեդիա, Շվեյցարիա) չնայած առկա է նվազագույն աշխատավարձի կարգավորում, սակայն նրա կիրառումը սահմանափակված է աշխատողների շատ փոքր խմբով (օրինակ` տնային ծառայողներով) եւ նրա ազդեցությունը նվազագույն է: Այս երկրներում լայնորեն տարածված են կոլեկտիվ համաձայնագրերի համակարգերը, որոնք ընդգրկում են աշխատավարձ ստացողների մեծ մասին: Այլ մոտեցում են որդեգրել Միացյալ Թագավորությունը եւ Իռլանդիան, որտեղ նվազագույն աշխատավարձը կարգավորվում է այն ճյուղերում, որտեղ բացակայում են արդյունավետ արհմիութենական կազմակերպությունները եւ աշխատավարձերը համարվում են անհիմն ցածր: Զարգացած երկրների երրորդ, ընդլայնվող խմբում ներառված են այն երկրները, որտեղ նվազագույն աշխատավարձի կարգավորումը վերաբերում է համարյա բոլոր աշխատողներին (օրինակ` Նոր Զելանդիա, Ավստրալիա, ԱՄՆ, Կանադա, Ճապոնիա, Ֆրանսիա, Իսպանիա, Պորտուգալիա, Լյուքսեմբուրգ, Հոլանդիա): 

Նվազագույն աշխատավարձի օրենսդրությունը Լատինական Ամերիկայի երկրների մեծ մասում ընդունվել է 1930-40-ական թվականներին: Համարյա բոլոր այդ երկրներն ունեն իրավական ակտեր, որոնք պետության պարտականությունն են համարում այնպիսի աշխատավարձի վճարման ապահովումը, որն ապահովի արժանապատիվ ապրելակերպ: Բոլոր դեպքերում, այլ տարածաշրջանների հետ համեմատած` Լատինամերիկյան երկրներում նվազագույն աշխատավարձի կարգավորումը հիմնականում դիտարկվում է որպես աշխատավարձի մակրոտնտեսական քաղաքականության հիմնական գործիք, որն օգտագործվում է ավելի լայն տնտեսական ու սոցիալական նպատակների հասնելու համար: 

Աֆրիկայի երկրներում նվազագույն աշխատավարձի օրենսդրական կարգավորման փորձը սկսվել է 1940-50-ական թվականներին եւ իր վրա մեծապես կրել է գաղութատեր երկրների փորձի ազդեցությունը: Ներկայումս համարյա բոլոր աֆրիկյան երկրներն ունեն նվազագույն աշխատավարձը կարգավորող ծրագրեր, որոնք հիմնականում սահմանում են ընդհանուր նվազագույն աշխատավարձ, որը վերաբերում է աշխատողների մեծամասնությանը: Ավելին, հաճախ նվազագույն աշխատավարձի կարգավորումը դիտարկվում է որպես աշխատավարձի շարժի եւ կառուցվածքի հիմնական որոշիչ: 

Կարիբյան ավազանի նախկին բրիտանական գաղութների նվազագույն աշխատավարձի համակարգերը նման են Միացյալ Թագավորության համակարգին: Վերջին տարիներին մի շարք Կարիբյան ավազանի երկրներ վերանայել են իրենց համակարգերը` որոշումների ընդունման ավելի կենտրոնացված ձեւեր ներդնելու նպատակով (Բահամներ, Ջամայկա, Տրինիդադ եւ Տոբագո): Կարիբյան ավազանի մնացած երկների մեծ մասը նույնպես ունի նվազագույն աշխատավարձի կարգավորում, բայց այդ համակարգերը հաճախ չեն ճշգրտվում: 

Ասիայում նվազագույն աշխատավարձի կարգավորումն որոշակիորեն տարբերվում է այլ զարգացող տարածաշրջանների փորձից: Այդ կարգավորումն այնքան լայնորեն տարածված չէ ինչպես այլ տեղերում. որոշ ասիական երկրներում այն դեռեւս բացակայում է կամ վերաբերում է միայն աշխատողների սահմանափակ թվի: Միայն Արեւմտյան Ասիայի որոշ երկրներում է, որ նվազագույն աշխատավարձի կարգավորումն ունի լայն ծածկույթ (Աֆղանստան, Իրան, Իրաք, Լիբանան, Սիրիա, Թուրքիա): Նվազագույն աշխատավարձի ընդհանրական կիրառման երկար պատմություն ունի Ֆիլիպինները: Վերջին տարիներին ընդհանուր նվազագույն աշխատավարձեր են սահմանվել նաեւ Թաիլանդում, Նեպալում, Պակիստանում: 

Համաշխարհային փորձը ցույց է տալիս, որ նվազագույն աշխատավարձերը սահմանվում են.           ըստ տնտեսության ոլորտների եւ/կամ զբաղմունքների,           ազգային միասնական մակարդակով եւ տարածաշրջանային միասնական մակարդակով: Սովորաբար տարածաշրջանային մակարդակով դրանք սահմանվում են դաշնային կառուցվածք ունեցող երկրներում, օրինակ` Կանադայում, ԱՄՆ-ում: Ազգային միասնական մակարդակով նվազագույն աշխատավարձի սահմանումն ամենատարածված մոտեցումն է, որն օգտագործում են երկրների 45%-ը: Աշխատանքի միջազգային կազմակերպությունը  (ԱՄԿ) նվազագույն աշխատավարձը սահմանում է որպես աշխատավարձի կառուցվածքում շեմ, որը պաշտպանում է աշխատավարձերի բաշխման ստորին հատվածում գտնվող աշխատողներին: Այն համընդհանուր քաղաքականության գործիք է, որը կիրառում են ԱՄԿ անդամ երկրների ավելի քան 90%-ը: Ներկայումս երկրների մեծ մասն ունեն օրենսդրորեն սահմանվող նվազագույն աշխատավարձեր: 

Նվազագույն աշխատավարձի օրենսդրական համակարգն Հայաստանում 
Հայաստանի Հանրապետությունում նվազագույն աշխատավարձի սահմանման օրենսդրական համակարգն ունեցել է զարգացման հետեւյալ ընթացքը. 1992 թվականից սկսած մինչեւ 1995 թվականը ՀՀ Նախագահի հրամանագրերով պարբերաբար սահմանվում էին  աշխատանքի վարձատրության ամսական եւ ժամային նվազագույն դրույքաչափերը, 1995 թվականի հունիսի 1-ից այն սահմանվեց ՀՀ Կառավարության որոշմամբ, 1996 թվականի հունվարի 1-ից` ՀՀ Վարչապետի որոշմամբ, իսկ 1999 թվականի հունվարի 1-ից` օրենքով (որն ընդունվեց 1998 թվականի հոկտեմբերի 27-ին): Օրենքի համաձայն 1999 թվականի հունվարի 1-ից հանրապետությունում նվազագույն ամսական աշխատավարձը սահմանվեց 5000 դրամ, որը պահպանվեց մինչեւ 2003 թվականը ներառյալ: 2003 թվականի դեկտեմբերի 17-ին ընդունվեց «Նվազագույն ամսական աշխատավարձի մասին» ՀՀ օրենքը (29.12.2003թ., ՀՕ-66-Ն), համաձայն որի 2004 թվականի հունվարի 1-ից հանրապետությունում նվազագույն ամսական աշխատավարձը սահմանվեց 13000 դրամ, որը 2006, 2007, 2008 եւ 2009 թվականի հունվարի 1-ից համապատասխանաբար սահմանվեց 15000, 20000,  25000 եւ 30000 դրամ: 2004 թվականի նոյեմբերի 9-ին ՀՀ Ազգային ժողովի կողմից ընդունվեց ՀՀ աշխատանքային օրենսգիրքը, որի 179-րդ հոդվածը սահմանում է, որ աշխատավարձի ամuական եւ ժամավճարի նվազագույն չափը uահմանվում է oրենքով: 

Ինչպես վերը նշվեց, ՀՀ սահմանադրության 32-րդ հոդվածի երկրորդ մասով սահմանվում է. «Յուրաքանչյուր աշխատող ունի արդարացի եւ օրենքով սահմանված նվազագույնից ոչ ցածր աշխատավարձի, ինչպես նաեւ անվտանգության ու հիգենիայի պահանջները բավարարող աշխատանքային պայմանների իրավունք: Բացի այդ, Հայաստանի Հանրապետությունը վավերացրել է աշխատանքի վարձատրության հիմնահարցերը կարգավորող մի շարք միջազգային փաստաթղթեր: 

Մասնավորապես, Մարդու իրավունքների համընդհանուր հռչակագիրը սահմանում է, որ յուրաքանչյուր ոք ունի իր եւ իր ընտանիքի առողջության ու բարեկեցության համար բավարար կենuամակարդակի, այդ թվում` uննդի, հագուuտի, բնակարանի եւ առողջապահության ու uոցիալական անհրաժեշտ ծառայությունների իրավունք, ինչպեu նաեւ ապահովության իրավունք` գործազրկության, հիվանդության, հաշմանդամության, այրիանալու, ծերության կամ իր կամքից անկախ հանգամանքներում գոյության այլ միջոցներից զրկվելու դեպքում: 2004 թվականի դեկտեմբերի 13-ին Հայաստանը վավերացրել է «Նվազագույն աշխատավարձի սահմանման մասին», 2005 թվականի հոկտեմբերի 3-ին «Նվազագույն աշխատավարձի սահմանման ընթացակարգի մասին» ԱՄԿ համապատասխանաբար թիվ 131 եւ 26 կոնվենցիանները, իսկ 2003 թվականի դեկտեմբերի 25-ին` Վերանայված Եվրոպական սոցիալական խարտիան: 

Նվազագույն աշխատավարձի արդարության հասկացությանն ու պահանջին է անդրադարձել «Վերանայված եվրոպական սոցիալական խարտիան», որն Հայաստանի Հանրապետության համար ուժի մեջ է մտել 2004 թվականի մարտի 1-ից: Խարտիայի 4-րդ հոդվածի (արդարացի վարձատրության իրավունքը). համաձայն, արդարացի վարձատրման իրավունքի արդյունավետ կիրառումը ապահովեու նպատակով Կողմը պարտավորվում է ճանաչել աշխատողների վարձատրման իրավունքը, որը նրանց եւ նրանց ընտանիքներին կապահովի պատշաճ կենսամակարդակ: Խարտիայի պահանջների բավարարման գնահատման համար նույն խարտիայի համաձայն ստեղծվել է սոցիալական իրավունքների եվրոպական հանձնաժողով, որը որոշում է, թե արդոք խարտիայի կողմ հանդիսացող պետությունը համապատասխանում է խարտիայի դրույթներին: Առ այդ, այս հանձնաժողովը 2006 թվականին հրապարակել է նախադեպային իրավունքի վերլուծական փաստաթուղթը, որում անդրադառնալով «արդարացի վարձատրություն» հասկացությանը ամրագրել է, որ արդար համարվելու համար աշխատավարձը պետք է ամեն դեպքում տվյալ երկրի աղքատության գծից, այսինքն` երկրում միջին աշխատավարձի 50 տոկոսից բարձր լինի: Հանձնաժողովի կողմից ընդունված շեմն է 60 տոկոսը: Ընդ որում, Հանձնաժողովի հաշվարկները հիմնվում են զուտ գումարների վրա, այսինքն` չհաշված հարկերն ու սոցիալական ապահովության վճարները: Սոցիալական տրանսֆերտները (օրինակ` սոցիալական ապահովության նպաստները) հաշվի են առնվում այն դեպքում, երբ դրանք ուղղակիորեն կապված են աշխատավարձի հետ: Երկրում լրիվ հաստիքով աշխատողի զուտ միջին աշխատավարձը հաշվարկվում է` հաշվի առնելով աշխատուժի շուկայում գրանցված համապատասխան ցուցանիշը, կամ դրա բացակայության դեպքում` տվյալ ոլորտի, օրինակ` վերամշակող արդյունաբերության, նույնանման ցուցանիշը: Հանձնաժողովի տեսակետի համաձայն, եթե երկրում պաշտոնապես սահմանվել է նվազագույն աշխատավարձ, ապա վերջինիս զուտ արժեքը որպես հիմք է ծառայում զուտ միջին աշխատավարձի հետ համեմատության համար: Հանձնաժողովը միաժամանակ ամրագրել է, որ 60 տոկոսի շեմից ցածր զուտ աշխատավարձը Խարտիայի իմաստով ինքնստինքյան չի համարվում անարդար: Եթե աշխատավարձը գտնվում է 50% եւ 60% միջակայքում, ապա պետությանը պետք է ապացուցի, որ տվյալ աշխատավարձը բավարար է պատշաճ կենսամակարդակ ապահովելու համար: 

Այնուամենայնիվ, եթե զուտ աշխատավարձը ցածր է երկրում միջին աշխատավարձի կեսից, ապա այն համարվում է անարդար, եւ, հետեւաբար, տվյալ պետությունում իրադրությունը գնահատվում է որպես խարտիային չհամապատասխանող: 

Կարեւոր է նաեւ այն, որ Հայստանի ներպետական օրենսդրության մաս կազմող միջազգաին պայմանգերերի համաձայն նվազագույն աշխատավարձը ենթակա չէ հարկման: 

Խնդրի լուծման առաջարկվող օրենսդրական մեխանիզմը. 
Վերը նշված խնդիրների լուծման շրջանակներում առաջարկվում է, որպեսզի երկում նվազագույն աշխատավարձի չափը սահմանելիս հաշվի առնել գնաճի մակարդակը, կենսաապահովման նվազագույն բյուջեն կամ սպառողական նվազագույն զամբյուղի արժեքը, ինչպես նաեւ միջին աշխատավարձը: Հանրային ծառայության ոլորտում կամրագրվի աշխատավարձերի նվազագույն` բազային դրույքաչափերի կապը միջին աշխատավարձին: Օրենսդրորեն կամրագրվի, որ նվազագույն աշխատավարձը ենթակա չէ հարկման: Այն կապահովի նաեւ ստվերային տնտեսության` այս դեպքում թաքնված զբաղվածության չափերի էական կրճատում: Օրենսդրական նախծերը մշակվել են հաշվի առնելով նաեւ Հայաստանի սոցիալ-տնտեսական առանձնահատկությունները: 

Առաջարկվող օրենսդրական փաթեթը համապատասխանում է սոցիալական պետության գաղափարաբանությանը: 

Հոդված 1. Հայաստանի Հանրապետությունում նվազագույն ամսական աշխատավարձը սահմանել 32500 դրամ:
 «Հոդված 1. Յուրաքանչյուր հաջորդ տարվա համար Հայաստանի Հանրապետությունում աշխատավարձի ամսական եւ ժամավճարի նվազագույն չափերը սահմանվում են Հայաստանի Հանրապետության պետական բյուջեի մասին օրենքով: Աշխատավարձի ամսական նվազագույն չափը չի կարող պակաս լինել 

1.12-ամսյա գնաճի արդյունքներով վերահաշվարկված նախորդ տարվա նվազագույն աշխատավարձից, 

2.կենսաապահովման նվազագույն բյուջեից (կենսաապահովման նվազագույն բյուջեի մեծությունը սահմանված չլինելու դեպքում` հիմք է ընդունվում սպառողական նվազագույն զամբյուղի դրամական արժեքը), 

3.միջին ամսական աշխատավարձի հիսուն տոկոսից: 

Սույն հոդվածով նախատեսված հաշվարկների համար հիմք են ընդունվում Հայաստանի Հանրապետության Ազգային վիճակագրական ծառայության կողմից պաշտոնապես հրապարակված տվյալ տարվա առաջին եռամսյակի համապատասխան ցուցանիշները:» 

«Հոդված 1.1. Քաղաքական, հայեցողական կամ քաղաքացիական պաշտոն զբաղեցնող անձանց, ինչպես նաեւ քաղաքացիական, օրենքով սահմանված այլ պետական (հատուկ) ծառայությունների եւ տեղական ինքնակառավարման մարմինների ծառայողների, պետական պաշտոնատար այլ անձանց, ինչպես նաեւ Հայաստանի Հանրապետության կենտրոնական բանկի աշխատողների նվազագույն ամսական աշխատավարձը (այդ թվում` բազային պաշտոնային դրյուքաչափը) սահմանվում է Հայաստանի Հանրապետության պետական բյուջեի մասին օրենքով կամ այլ օրենքով եւ չի կարող սույն օրենքի առաջին հոդվածում սահմանված նվազագույն ամսական աշխատավարձի հարյուր քսան տոկոսից ցածր լինել:» 

Հոդված 2. Գործավարձով և ժամավճարով վարձատրվող աշխատակիցների համար ժամային տարիֆային դրույքի նվազագույն չափը սահմանել`

աշխատաժամանակի նորմալ տևողության դեպքում (40-ժամյա աշխատանքային շաբաթ)` 196 դրամ.

աշխատաժամանակի կրճատ տևողության դեպքում (36-ժամյա աշխատանքային շաբաթ)` 218 դրամ.

աշխատաժամանակի կրճատ տևողության դեպքում (24-ժամյա աշխատանքային շաբաթ)` 326 դրամ:

 «Հոդված 2. Ժամավճարով վարձատրվող աշխատակողների համար ժամային տարիֆային դրույքի նվազագույն չափը սահմանվում է` 

1. աշխատաժամանակի նորմալ տեւողության դեպքում (40-ժամյա աշխատանքային շաբաթ)` սույն օրենքի առաջին հոդվածով սահմանված նվազագույն ամսական աշխատավարձը հարաբերած 165-ի. 

2. աշխատաժամանակի կրճատ տեւողության դեպքում (36-ժամյա աշխատանքային շաբաթ)` սույն օրենքի առաջին հոդվածով սահմանված նվազագույն ամսական աշխատավարձը հարաբերած 150-ի. 

3. աշխատաժամանակի կրճատ տեւողության դեպքում (24-ժամյա աշխատանքային շաբաթ)` սույն օրենքի առաջին հոդվածով սահմանված նվազագույն ամսական աշխատավարձը հարաբերած 100-ի:» 

(2-րդ հոդվածը փոփ. 11.11.05 ՀՕ-221-Ն, 28.11.06 ՀՕ-200-Ն, 05.11.07 ՀՕ-252-Ն, լրաց., փոփ. 27.11.08 ՀՕ-200-Ն, փոփ. 16.11.10 ՀՕ-164-Ն)
ԵԿԱՄՏԱՀԱՐԿԻ ՄԱՍԻՆ
 
	Հոդված 14. 
	Համախառն եկամտից անձնական նվազեցումը


Համախառն եկամուտը նվազեցվում է եկամուտի ստացման յուրաքանչյուր ամսվա համար 32 500 դրամի չափով «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված չափով: Ընդ որում, եկամտի ստացման յուրաքանչյուր ամսում հարկատուի համախառն եկամուտը որոշելիս ստացվող եկամտից հարկային գործակալը սույն նվազեցումն իրականացնում է անկախ տվյալ հարկատուի կողմից ստացվող եկամուտներից մյուս հարկային գործակալների կողմից նման նվազեցումների իրականացումից:

(14-րդ հոդվածը խմբ. 26.12.00 ՀՕ-130, փոփ. 05.11.07 ՀՕ-253-Ն, 27.11.08 ՀՕ-201-Ն, 16.11.10 ՀՕ-165-Ն)

